                                               З  А  П  И  С  Н  И  К

од 6-та Седница на Советот на Општина Аеродром, одржана на 25.02.2026 година  со почеток во 12:30 часот, во просториите на Општина Аеродром
Присутни:
	
	16.Дејан Ристовски

	1. Елена Богатиновска
	17.Горан Костовски

	2. Иван Левковски
	18. Сања Несторовска Лазарова

	3. Антонио Петковски
	19. Михајло Димовски

	4. Сузана Павловска
	20. Слободанка Ќириќ

	5. Николче Златевски
	21.Миле Брцески

	6.Данче Стојановиќ
	22. Милутин Ристески

	7. Антонио Костадиновски
	23. Марина Кусакатска

	8. Жељко Грче
	24. Марјан Јовановски

	9.Мими Трајковска
	25. Даниел Самарџиски

	10.Бошко Петковски
	26.Марко Данилоски

	11.Деан Трифуновски
	27.Љупчо Марковски

	12. Олгица Бошнаковска

	13. Васе Канзуров

	14. Александра Петковска Николовска

	15. Бојан Ангеловски


	
Присутни се и претставници од Општинската администрација.
Претседателката на Совет Сузана Павловска, ја отвори  седницата на Советот на Општина Аеродром и констатира дека на седницата присуствуваат  мнозинство членови на Советот и Советот може полноважно да одлучува.Советниците Михајло Димовски и Елена Богатиновска беа приклучени он-лајн


Пред отварање расправа по дневниот ред, Претседателката отвори расправа по однос на Записникот од 5-та седница на Советот.

Претседателката го стави на гласање Записникот од 5-та седница
ГЛАСАА: ЗА – 16 советници         ПРОТИВ –нема   ВОЗДРЖАНИ- 1 советник
Се констатира дека Записникот е усвоен


Претседателката отвори расправа по дневниот ред


Претседателката извести дека се доставени предлог точки за дополнување на дневниот ред

Од страна на  Градоначалник:

1. Предлог-одлука за давање согласност за склучување на Договор за доделување на дополнителни работи во врска со Договорот за воспоставување на јавно привтно партнерство за реновирање на спортски објект-фудбалско игралиште во сопственост на Општина Аеродром како концесија за јавна работа.

2. Предлог-одлука за давање спонзорство на Здружение за спорт, Младинска Академија ВАРДАР Скопје преку отстапување на спортски објект-фудбалски терен со придружни објекти

Претседателот го стави на гласање предлогот за дополнување на дневниот ред со 
Предлог-одлука за давање согласност за склучување на Договор за доделување на дополнителни работи во врска со Договорот за воспоставување на јавно привтно партнерство за реновирање на спортски објект-фудбалско игралиште во сопственост на Општина Аеродром како концесија за јавна работа.
ГЛАСАА: ЗА – 16 советници         ПРОТИВ –нема   ВОЗДРЖАНИ- 1 советник
Се констатира дека предлогот е усвоен


Претседателот го стави на гласање предлогот за дополнување на дневниот ред со 
Предлог-одлука за давање спонзорство на Здружение за спорт, Младинска Академија ВАРДАР Скопје преку отстапување на спортски објект-фудбалски терен со придружни објекти
ГЛАСАА: ЗА – 16 советници         ПРОТИВ –нема   ВОЗДРЖАНИ- 1 советник
Се констатира дека предлогот е усвоен



Претседателката го стави на гласање дневниот ред со дополнувањето
ГЛАСАА: ЗА – 16 советници         ПРОТИВ –нема  ВОЗДРЖАНИ- 1 советник
Се констатира дека дневниот ред за шесттата седница е усвоен

Согласно член 61 од Деловникот за работа на Советот предлагам измена на редоследот на точките на дневен ред и тоа дополнителните точки да се разгледаат како последни точки од дневниот ред, а пред точката советнички прашања
ГЛАСАА: ЗА – 16 советници         ПРОТИВ –нема   ВОЗДРЖАНИ- нема
Се констатира дека дневниот ред е усвоен

Се премина на точките од дневниот ред. 

1-ва точка - Предлог-одлука за прифаќање на Иницијатива за изработка на Урбанистички проект за прифаќање на Иницијатива за изработка на Урбанистички проект вон опфат на урбанистички план за изградба на објект со намена Г 3.1- Автомобилски сервиси на КП 856 и КП 857 КО Долно Лисиче вгр, Општина Аеродром
Советникот Дејан Ристовски се јави за збор и побара да биде повлечена точката поради тоа што материјалите кои што се добиени по однос на точката не се компатибилни со истата и касно ги добиле дополнителните материјали по однос точката.
Градоначалникот напомена дека се согласува да биде повлечена точката од дневен ред
[bookmark: _Hlk216874779]Точката е повлечена од дневен ред

2-ра точка - Предлог-одлука за прифаќање на Иницијатива за изработка на Урбанистички проект вон опфат на урбанистички план со намена Г3.1 -Индустриски сервиси, сервиси за одржување на моторни возила, сервис за ремонт на шински возила, сервиси за земјоделска и драдежна механизација на дел од КП 1250 КО Долно Лисиче -Вон Град Општина Аеродром.
ГЛАСАА: ЗА – 16 советници         ПРОТИВ –6 советници  ВОЗДРЖАНИ- нема
Се констатира дека  точката е усвоена 

3-та точка- Предлог-одлука за давање согласност на тримесечен извештај (октомври, номеври и декември 2025 година) за финансиско работење на Јавното претпријатие за комунални дејности на Општина Аеродром
Советникот Милутин Ристески се јави за збор и во однос на тримесечниот Извештај за работење на Јавното претпријатие за комунални дејности за последните 3 месеци од претходната година напоменда дека ова Јавно претпријатие не си ја врши работата како треба и дека има ѓубре во парковите, по пешачките површини, преполни канти и сл.Советникот напомена дека како недоследност во самиот извештај се работи за јавна набавка на приватна фирма доделен договор за изнајмување на возила за чистење на улиици и смет од јавни површини за потребите на Јавното претпријатие на Општина Аеродром и она што го забележал како недоследност е во самиот извештај се цитирала оваа рамковна спогодба склучена на 01.08.2025 година каде што имало ситуација на пример изнајмување на специјално возило за собирање и транспортирање на комунален и други видови неопасен отпад, Општина Аерором го плаќа 3500 од час, поставување на контејнери на кабаст отпад исто 3500 од час, подигање на контејнери за кабаст отпад и транспорт до депонија 3500 од час и вкупно доаќа 815.000 денари.Советникот кажа дека забележал на сајтот на бирото на електорнскиот систем за јавни набавки е друг договор од 18.09.2025 каде што биле поголеми средствата предвидени за оваа рамковна спогодба.Советникот напомена дека го интересира зошто оваа рамковна не е во извештајот и зошто овие средства не се зголемени во оваа рамковна.
Директорот на Јавното претпријатие одговори дека за тоа е и рамковна спогодбата , договорот е повеќе од 3.000.000 и е годишен за тоа е рамковна спогодбата и ја користат кога има потреба
Градоначалникот се јави за збор и напомена дека Советникот читал Одлука за избор, број и датум, а договорот е склучен подоцна и затоа се разликува датумот на склучување на договорот.Во однос на цените не се однесуваат сите на час, туку на парче.
Советникот Миле Брцески се јави за збор и напомена дека ќе се задржи на одржување на корпи и друга урбана опрема и напомена дека никаде во извештајот не пишувало во кој реони се реализирани овие активности.Советникот напомена дека како што пишува во Извештајот за одржување на јавното осветлување на кои места и улици се извршени контроли и отстранувања на дефекти, така и они треба да имаат убид во одржувањето на клупите и кантите.Советникот кажа дека во претходниот извештај јули, август и септември Општина Аеродром потрошила 70.000 евра за промена на даски и фарбање на клупи за разлика од сегашниот тримесечен извештај каде што се репарирани 320 клупи и 40 канти и ако се поделат на 6 населби тогаш излегува дека секоја населба има по 50 клупи, а на терен бројката не била таа.
Директорот на Јавното претпријатие напомена дека точно се наведени локациите каде се заменети и во однос на бројот на клупи по населба напомена дека Советникот не ги зема во предвид дека се направени сите големи паркови
Градоначалникот праша како ја направиле поделбата на 6 Населби
Советникот Миле Брцески одговори дека како што се Мичурин, Стар Аеродром, Ново Лисиче и сл
Советникот Горан Костовски се јави за збор и се задржа на изнајмувањето камиончиња за кабаст отпад.Советникот кажа дека малку е сулудо да се троши 120.000 евра за 91 час изнајмување на камионче за 72 контејнери и за подигање и сите тие работи од парче 70 сите по 3500.Советникот смета дека со овие пари од 120.000 евра кои што биле потрошени за 1 година можело да купат 3-4 вакви камиончиња и 12 контејнери.
Градоначалникот напомена дека се 12.000 евра,а не 120.000 евра.
Советникот Горан Костовски напомена дека овие суми се луди и праша која е економската логика за изнајмување  и зошто не се купат тие камиони.
Директорот на Јавното претпријатие разјасни дека ова специјално возило не е исто како тоа што ги подига и што ги спушта контејнерите, туку ова е возило ѓубретарка што го изнајмиле.
Советникот Дејан Ристовски се обрати до Директорот на Јавното претпријатие и напомена дека како што имаат наведено за сите позиции што ги изработиле во однос на јавното осветлување треба да има наведено и за сите позиции кај што поправиле клупи, детски игралишта во самиот Извештај.Советникот напомена дека минатиот извештај имало информација дека се поправени 200 канти за отпадоци, а во овој извештај има 40 канти и праша што е разликата и зошто нема предвидено сега 200.
Советничката Сања Несторовска Лазарова напомена дека во извештајот се наведени повеќе локации каде што е санирано осветлувањето, а нигде во извештајот немало санација на ул Симеон Кавракиров која што е неосветлена.Исто така Советничката кажа дека паркчето во Мичурин едниот дел од улицата од страната на паркчето е темен.Улицата Петар Ацев што гледа накај железничка воопшто немало осветлување.Во делот на одржување на клупи и друга урбана опрема Советничката напомена дека има наведено дека се санираат столбчиња и праша зошто не се санираат на места каде што се извадени и не се ставаат таму каде што е потребно 
Советникот Марко Данилоски напомена дека тоа што го пишува во извештајот во реалноста не се совпаѓа.Околу паркот Бановина Советникот кажа дека според него тоа таму не е средено и напомена дека нигде околу Аеродром нема ниту една корпа која е функционална, клупа која ги има сите даски за седење и дека имало неосветлени училишта.
Директорот на Јавното претпријатие побара објаснување од Советникот што не се совпаѓа во Извештајот со реалноста.
Советникот Марко Данилоски напомена дека или нема ниту една функционална корпа или клупа во Општина Аеродром па не може да се постигнат да ги реновираат сите и треба да набават нови или во Извештајот се пишувало само дека нешто се прави, а на терен состојбата е поинаква.
Директорот на Јавното претпријатие побара конкретно што не се совпаѓа со Извештајот точно
Советникот Васе Канзуров напомена дека конкретно во Мичурин минатата година биле донесени 10 канти, 15 канти биле оштетени и побарале нови 15 канти кои им било ветено дека оваа година ќе ги добијат.Во однос на клупите Советникот кажа дека пријавени биле сите оштетени клупи и пред 2 години добиле 10 клупи, а пред 5,6 и 7 години добиле 0 клупи.Советникот кажа дека следната година во Населбата Мичурин сите клупи и корпи ќе биле на ниво на Општина како Аеродром.
Советникот Дејан Ристовски напомена дека ако го имате твојот човек во Општина ќе донесат и клупи и корпи.Советникот кажа дека во Ново Лисиче за целото владеење на ВМРО-ДПМНЕ со Општина Аерором ниту една канта не била донесена.
Советникот Антонио Петковски во однос на тоа дека нема во Ново Лисиче репарирано ниедна корпа ги наброја сите адреси во Ново Лисиче кадде се репарирани клупите и кантите.
Советникот Дејан Ристовски кажа дека цело време шета низ Ново Лисиче и точно знае каде што фали и праша дали тоа личи на Општина
Советникот Антонио Петковски напомена да излезат да ги сликаат сите направени канти и клупи и од говорница да ги покажат
ГЛАСАА: ЗА – 16 советници         ПРОТИВ –нема  ВОЗДРЖАНИ- 1 советник
Се констатира дека  точката е усвоена 

4-та точка-Предлог-заклучок за усвојување на Извештај за реализирани активности од областа на образованието за 2025 година.
Советникот Марјан Јовановски напомена дека како Советничка група нема да гласаат по однос на овој Извештај затоа што е многу краток и голем дел од работите кои што биле приоритет ги нема спомнато и реализирано.
ГЛАСАА: ЗА – 16 советници         ПРОТИВ – нема               ВОЗДРЖАНИ- нема
Се констатира дека точката е усвоена.

5-та точка од дневниот ред –Предлог-заклучок за  усвојување на Извештај за реализирани активности од областа на спортот во Општина Аеродром за 2025 година
Советникот Даниел Самарџиски се јави за збор и напомена дека Извештајот е на 1 страна и 3 реченици и на таа страна е само за МЗТ, а за индивидуални спортови нема.Советникот кажа дека треба да се направи нешто за до година кога ќе има Извештај да биде повеќе од 1 страна.
Советничката Слободанка Ќириќ се јави за збор  и напомена дека Општина Аеродром има европски првак во карате, но праша што е направено за тоа дете да дојде до таму.Советничката напомена дека спортот не треба да се полизира и ова е област каде што треба да се тргнат рацете од политиката и да се создаде фер и долгорочен систем за сите деца.
Градоначалникот одговори дека карате клубот Олимпик работи со децата во простории кои што се доделени од Општина Аеродром без надоместок и на тој начин создаваат услови тие деца да спортуваат.Градоначалникот напомена дека вложуваат во инфраструктурата и таа е клучна за да може да се развиваат квалитетни спортисти.
Советничката Слободанка Ќириќ се јави за реплика и напомена дека знае во чии простории тренира карате клубот Аеродром и зошто и праша што се прави со останатите индивидуални спортови.
Градоначалникот одговори дека како Општина работат согласно буџетот кој што го усвојува Советот и оваа година за прв пат на предлог на Советничките групи бил одреден дел од буџетот за стипендирање на млади спортисти и таа активност ќе биде реализирана.Градоначалникот кажа дека во моментов се градат 2 нови спортски сали и наскоро ќе почне изградба на 3та спортска сала и ако се сака да се развиваат квалитетни спортисти треба да се овозможат квалитетни услови.
Советникот Марјан Јовановски кажа дека го интересира дали е направен привид или можеби не е доставено или немало такво нешто за финансирање на женскиот кошаркарски клуб. Советникот праша зошто не е ставено во Извештајот натпреварувања, излес во европска кошарка и зошто не се вметнати младите категории настапувања во регионалната евро лига.
Советникот Дејан Ристовски побара да му се одговори колку сали се направени за овој 5 годишен мандат во Општина Аеродром и кога ќе бидат готови салите што се најавуваат
Градоначалникот одговори дека за многу скоро ќе биде готова спортската сала во Долно Лисиче во ОУ Гоце Делчев, втората спортска сала веќе се работи во рамки на касарната Гоце Делчев, а за многу скоро ќе се почне и изградбата на третата спортска сала
Советникот Дејан Ристовски кажа дека не му било одговорено на тоа колку спортски сали направиле за овој 5 годишен мандат на ВМРО-ДПМНЕ
Градоначалникот одговори дека 2 спортски сали се почнати со изградба и 3та спортска сала се гради во Аеродром во рамки на ОУ Блаже Коневски во Мичурин
ГЛАСАА: ЗА – 16 советници         ПРОТИВ –нема              ВОЗДРЖАНИ- нема
Се констатира дека точката е усвоена.


6-та точка – Предлог-заклучок за усвојување на Извештај за реализирани активности од областа на социјалната и детската заштита во Општина Аеродром за 2025 година
Советникот Милутин Ристески се јави за збор напомена дека има техничка грешка во насловот.Исто така Советникот за еднократниот надоместок на семејствата со новороденче на подрачјето на Општина Аеродром жали што овој надоместок не е 20.000 денари како што било ветено пред 4 години.Околу паричниот надоместок за физички лица и семејства во социјален ризик Советникот напомена дека во буџетот за 2025 биле испланирани 1.000.000 и од тие реализирани се само 697.000 денари, прашањето на Советникот беше дали се оди  кон тоа да се укине оваа еднократна помош за семејства од социјален ризик.
[bookmark: _Hlk186191743]ГЛАСАА: ЗА – 16 советници         ПРОТИВ –нема    ВОЗДРЖАНИ- нема
Се констатира дека точката е усвоена.


7-ма точка- Предлог-заклучок за усвојување на Извештај за реализирани активности од областа на културата во Општина Аеродром за 2025 година.
Советникот Марко Данилоски  се јави за збор и напомена дека во овој извештај ги нема проектите како Кино и Театар во Општина Аеродром, го нема и не се мрда со изградба мултифункционалниот центар.Советникот напомена дека овој извештај од 2025 ги сумира 4те години претходно неработење и продолжеток на нови 100 дена од новиот мандат продолжување на неработење.
ГЛАСАА: ЗА – 16 советници         ПРОТИВ –нема     ВОЗДРЖАНИ- нема
Се констатира дека точката е усвоена.


8-ма точка- Предлог-заклучок за усвојување на Извештај за реализирани активности на Општина Аеродром во областа на заштитата и спасувањето на граѓаните и материјалните добра за 2025 година
Советникот Милутин Ристески се јави за збор и праша дали некој сериозно почнува да размислува дека Извештаите не треба да изгледаат вака во делот на заштитата и спасувањето и дека програмите треба да се прошират.Советникот праша дали инсистирале сега за овие 4 години да добијат противпожарна станица во Аеродром.
Градоначалникот одговори дека директна надлежност за заштита и спасување од аспект на противпожарна заштита нема Општината и дека она што била нивна обврска е да утврдат и урбанизираат локација за противпожарна станица и тоа е веќе завршено, постои дефинирана локација.
Советничката Сања Николовска Лазарова се јави за збор  и во однос на соработката за показно тактичка вежба за гаснење на пожар во Браѓа Миладиновци праша зошто не се прави во текот на оваа година во сите школи такви тактички вежби.
Градоначалникот одговори дека во редовната работа на училиштата е одржување на вакви вежби и дека тоа сите училишта го прават и не само за пожари туку и за евакуација при земјотрес, поплава и сл. Градоначалникот напомена дека ова се дополнителни активности кои со противпожарниот сојуз ги имаат спроведено.
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека точката е усвоена.

9-та точка- Предлог-одлука за престанување на Јавното претпријатие за управување со развојни проекти на Општина Аеродром
ГЛАСАА: ЗА – 16 советници         ПРОТИВ –5 советници     ВОЗДРЖАНИ- нема
Се констатира дека точката е усвоена.

10-та точка- Предлог-одлука за овластување на ВД Директор на Јавното претпријатие за управување со развојни проекти на Општина Аеродром да поднесе пријава заради упис во трговскиот регистар на Одлуката за престанување на Јавното претпријатие.
ГЛАСАА: ЗА – 16 советници         ПРОТИВ –5 совеници   ВОЗДРЖАНИ- нема
Се констатира дека точката е усвоена.

11-та точка-Предлог-одлука за утврдување бесправни објекти за кои може да се изврши вклопување во урбанистичко-планска документација ( објект бр.10 и објект бр.11 на КП 1312 КО Кисела Вода 2)
ГЛАСАА: ЗА –26 советници         ПРОТИВ –нема     ВОЗДРЖАНИ- нема
Се констатира дека точката е усвоена.


12-та точка-Предлог-програма за измена на програма (Ј) комунални дејности на подрачјето на општина Аеродром за 2026 година

ГЛАСАА: ЗА – 16 советници         ПРОТИВ –6 советници     ВОЗДРЖАНИ- нема
Се констатира дека точката е усвоена.

13-та точка-Предлог-програма (Р) за измена на програма (Р) заштита на животната средина и природа на Општина Аеродром за 2026 година
Советничката Слободанка Ќириќ се јави за збор и побара објаснување по однос на точката
Претставник од Општинската аминистрација даде објаснување
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека точката е усвоена.

14-та точка-Предлог-одлука за примање донација од страна на Сашо Богдановки за изработка на урбанистички проект вон опфат на урбанистички план за изградба на пристапен пат
ГЛАСАА: ЗА – 16 советници         ПРОТИВ –нема  ВОЗДРЖАНИ- нема
Се констатира дека точката е усвоена.

15-та точка-Предлог-одлука за проширување на средствата во Буџетот на ОА за 2026 година
ГЛАСАА: ЗА – 21 советници         ПРОТИВ –нема     ВОЗДРЖАНИ- нема
Се констатира дека точката е усвоена.


16та-точка-Предлог-одлука за давање согласност за склучување на Договор за доделување на дополнителни работи во врска со Договорот за воспоставување на јавно привтно партнерство за реновирање на спортски објект-фудбалско игралиште во сопственост на Општина Аеродром како концесија за јавна работа.
ГЛАСАА: ЗА – 27 советници         ПРОТИВ –нема     ВОЗДРЖАНИ- нема
Се констатира дека точката е усвоена.

17-та точка-Предлог-одлука за давање спонзорство на Здружение за спорт, Младинска Академија ВАРДАР Скопје преку отстапување на спортски објект-фудбалски терен со придружни објекти
ГЛАСАА: ЗА – 27 советници         ПРОТИВ –нема     ВОЗДРЖАНИ- нема
Се констатира дека точката е усвоена.

18-та точка-Советнички прашања
Советникот Дејан Ристовски постави процедурално прашање и напомена дека минатата седница побарал од службите да му достават по електронски пат биографии од членовите за Надзорен и Управен одбор.Советникот напомена дека како Совет согласно законот за локална самоуправа и закон за јавни претрпијатија имаат надзорна улога на јавните претпријатија и дека имаат право да добиваат информации за членовите на Управниот и Надзорниот одбор.Советникот кажа дека добил одговор дека CV содржеле елементи кои не требало да се истакнат во јавноста и напомена дека побарал само биографии, а во биографиите немало матични броеви и лични карти.
Советникот кажа дека според закон за слободен пристап до јавни информации од јавен карактер во член 2 став 1 стои дека се обезбедува јавност и отореност во работењето на имателите на информации.Советникот исто така кажа дека во став 2 имателите на информации се должни да овозможат информираност на јавноста.Во член 6 од став 4 Советникот напомена дека ако документот содржи дел што е заштитен, тој дел се одвојува и остатокот се доставува и дека во член 10 став 1 алинеа 3 имателот на информација е должен на својата интернет страна да ги објави податоците за функционерот вклучително и биографијата.Советникот кажа дека доколку биографиите не му бидат доставени во рокот утврден во законот за слободен пристап за информации од јавен карактер ќе поднесе претставка до агенцијата за заштита за право на слободен пристап до информациите согласно член 38 од истиот закон.
-Советникот премина на Советничките прашања и побара да се исчистат депониите кај паркот последна 5ка
-Улицата Димитар Македонски,Општината ја реновираше и се направи дупка на сред улица.Дали се знае од кога е таа дупка, дали некој ќе поднесе одговорност, зошто е ископана и кога ќе се реновира
-Паркингот кај малата пошта стои неколку месеци ископан. Дали ќе се санира воопшто и кога
-Споменикот Јане Сандански оквирите се извадени и можат да паднат во секој момент, скалите на бината исто мермерот е целосно изваден
-Улицата Петар Ацев ја реновираше Општината пред избори и таму има вода и дупка.Дали некој ќе сноси одговорност во однос на реконструкцијата на оваа улица.
-Во Горно Лисиче насипот е пресечен во должина од 100м и дали се знае што ќе се случи доколку надојде Вардар.На крајот на патеката покрај кејот на Вардар.Дали ќе пратите инспекција да се види и санира овој проблем и дали ќе поднесете во Град Скопје прашање зошто е ова вака направено.
-Бандера на ул Милан Зечар била со палета одозгора, со кабли замотани во најлонче.Да се санира таа бандера.
-Вчера од Водовод дојдоа кај мене и ископаа дупка, од вчера бројам денови кога ќе го санирате тој проблем.
Претставник од Општинската администрација даде објаснување по однос на проицедуралното прашање и напомена дека овој закон е малку пообемен и за личен податок се смета кога има два податока за 1 човек и кога има име и презиме може да се користи, но кога има втор податок како адреса или телефонски број или професија тогаш веќе се смета да личен податок кој што мора да биде заштитен и од таа причина не биле во можност да се дадат биографиите.Претставникот од Општинската админитрација напомена дека во законот постојат два заклучоци а тоа се урбанизам и банките и тие имаат право со закон да прават копии од лични карти и од други документи кои што содржат такви податоци.Претставникот му кажа на Советникот  дека слободно може да поднесе барање за информации од јавен карактер, но ќе ја добијат биографијата со сите лични податоци покриени и ништо нема да користат.
Советникот Дејан Ростовски се јави за збор и се обрати до Претставникот дека убаво констатирала дека можело да ги дадат документите со покриени податоци и дека под член 6 став 4 ако документот содржи дел што е заштитен, тој дел се одвојува, а остатокот се доставува.
Градоначалникот даде одговори по однос на Советничките прашања и по однос на прашањето кога Општината ќе ја санира дупката на водовод одговори дека не е надлежност на Општината.
Во однос на бандерата на Милан Зечар е санирана.
Во однос на прекопот на кејот на Вардар Градоначалникот напомена дека многу добро знаат чија надлежност е и напомена дека таму се гради најголемата прочистителна станица на Скопје и градежните работи се изведуваат согласно издадени одобренија за градење од страна на Градот Скопје и се запазени сите мерки на заштита.
Советникот Дејан Ристовски за дупката кај него напомена дека Водовод ја пополниле, но плочникот останал искршен и праша дали треба жителите да се жалат во Водовод или Градоначалникот како Општина да реагира до Водовод.
За насипот Советникот напомена Градоначалникот да му се јави на Градоначалникот Орце и да му кажат дека ако надојде Вардар што ќе се прави.
Градоначалникот одговори дека тој објект кој што го гради Град Скопје се гради согласно дадено одобрение за градба и запазени се сите мерки на безбедност и заштита, контролирана градба е и се гради најголемиот капитален проект таму. Градоначалникот напомена дека по завршување на тоа ќе биде санирано.
Во однос на другото прашање напомена дека Советничкото прашање било поставено до Општината кога ќе ја санира , а не дали Општината ќе се обрати до ЈП Водовод и канализација.Градоначалникот напомена дека Општина Аеродром редовно за сите прекопи онаму каде што не се санира се обраќа до Водовод и канализација.

Советникот Васе Канзуров се јави процедурално за збор и напомена дека Советничките прашања треба да се напомене до кого се поставуваат, за кој сектор се однесуваат и ако е до Водовод тоа советничко прашање не треба да биде поставено тука.

Советникот Марко Данилоски напомена дека прашањата треба да се кратки и прецизни и да се насочат до кого се однесува прашањето.Советникот кажа дека членот 21 вели дека Градоначалникот на поставеното прашање дава одговор и ако е поставено до него или до лице што е овластено од него се смета тоа прашање за одговорено, додека пак членот 22 вели по примениот одговор членот на Советот што поставил прашање може да постави и дополнително прашање.

Советникот Милутин Ристески постави неколку прашања до Градоначалникот.
-Во однос на исплатените средтсва за избирачките одбори од локалните избори минатата година, како исплатата на овие средства направија мнозинство од Општините во Македонија од 80 Општини во Државата само 29 Општини ги немаат исплатено овие средства.Советникот напомена дека согласно тоа што го соопшти Дик тоа се Општини кои имале потешкотии во финансирањето или Општини кои што имаат блокирано сметки.Дали ако Дик не донесе упатвство вие вашата законска обврска да ги исплатите овие средства нема да ја реализирате
-Дали основното јавно обвинителство, финансиската полиција или Државната комисија за спречување корупција се има обратено до Општина Аеродром да побара било какви материјали во однос на 22 јавни набавки кои што се доделени договори на истата фирма, фирмата согласно прескоференцијата на СДСМ на антикорупцискиот тим на СДСМ  се нарекува Пирамид билдинг, податокот е на електронски систем за јавни набавки јавно достапен и 22 јавни набавки во вкупна вредност од околу 11.000.000 евра се доделени на една иста фирма во тек на 4 години.Дали во однос на овие 22 јавни набавки јавното обвинителство, финансовата полиција и државната комисија за спречување корупција побарале било какви информации.
-Прашање поврзано со Милан Зечар, видов дека бандерата е санирана, но остана езерото кое се формира при секој дожд веднаш до зграда бр 26 на ул Руди Чајевац која што фаќа и дел од Милан Зечар и остана делот позади зграда 12, односно 24 по ново, двете паркинг места се зафатени од песок кој што е истоварен пред 4 месеци од моментот кога се реконструираше улицата.Добивме одговор од Општинските служби дека ова ќе биде средено во некој разумен рок и сеуште не е средено и се прашувам што е разумен рок.
-Во врска со уличното осветлување во Стар Аеродром 20 светилки се прегорени.Дали се има намера во блиска иднина и кога тоа да го направат, да ги проверат светилките на Руди Чајевац, Коста Новаковиќ, Пандил Шишков, Вангел Тодоровски, Ангел Димовски, Милан Зечер.Кога ќе биде тоа завршено.
-Градоачалникот во својата предизборна кампања има ветено приоритетни проекти, тоа е цело едно поглавје со кое што почнува програмата за Општина Аеродром за следните 4 години.До каде е реализацијата со Новите 5 градинки, Топлификацијата на Лисиче и секој покрив зелена енергија, нова фасада и лифт, дали нешто од ова е започнато и ако е започнато во која фаза е во моментов.
Градоначалникот во однос на исплатата на средства од изборите напомена дека настана еден проблем во однос на исплатата на средствата помеѓу Општините и Градот Скопје во упратставата на Дик нема дефинирано кој дел колкав треба да исплати,а согласно член 88 став 1 од изборен законик е наведено дека средствата ги исплаќаат Општините и Градот Скопје. Градоначалникот напомена дека Општина Аеродром не должи и не е блокирана и дека чекаат да се прецизира одредбата од изборниот законик и да може да се исплати.Градоначалникот кажа дека О.А има обезбедено средтвса на сметка и може веднаш да исплати кога Дик тоа ќе го дефинира.
Во однос на второто прашање дали јавното обвинителство, МВР и ДКСК и останати институции се обратиле до Општина Аеродром за 22 јавни набавки за Пирамид билдинг Градоначалникот напомена дека овој економски оператор има многу повеќе јавни набавки во текот на изминатите 10 години повеќе од 40 и напомена дека не знае за точно кои 22 се мисли.
-Во однос на ул. Милан Зечар за остранување на песокот Градоначалникот напомена дека ќе буде остранет најдоцна до петок
Во однос на приоритетните проекти 5 градинки Градоначалникот напомена дека веќе 2 се урбанизирани, а на 3 се работи на урбанизација и по урбанизација ќе се почне заедно и проектирање на сите градинки.
Во однос на топлификација Градоначалникот напомена дека се работи проект и тоа е проект кој што пишува во програмата дека ќе се реализира во соработка на Владата во склоп на проектот за изградба на гасна когенеративна централа така што по завршување на проектирањето ќе се издадат одобрение за градење и ќе се почне со реализација.
Во однос на секој покрив зелена енергија Градоначалникот напомена дека во моментов се врши анализа и комуникација со повеќе експерти кои што треба да понудат модел како би се реализирал овој проект.
Директорот на Јавното претпријатие во однос на менувањето на сијалиците напомена дека е секојдневна активност и дека посочените улици ќе ги проверат и ќе дадат повратна информација.

Советникот Горан Костовски постави неколку советнички прашања
-Претходниот совет поствив прашање кога ќе се соберат гранки и лисја кај паркингот на Асном карши Double Tree.
-Прашање за амандманот од буџетот во 2025, помина амандман поднесен од Левица за набавка на дрон за следење на загадувачи на воздухот.Дали тој дрон е набавен.
Градоначалникот одговори дека во 2025 г. Точно е дека имало таков амандман и дека не биле пренаменети средствата, меѓутоа не се спровела постапка за јавна набавка имајќи предвид дека во текот на распишување на избори со ребалансот не можело да се менува планот за јавни набавки и се предвидени средствата во буџетот за 2026 г.
Во однос на отстранување на гранки и лисја Градоначалникот напомена дека ќе се отстранат.

Советникот Марко Данилоски постави неколку советнички прашања
-Се однесува на мултимедијалниот центар кој што е започнат во дупка.Имам информација дека како последица од врнежите просторот е поплавен и е под вода.Дали е и колку е точна оваа информација, дали има некакви оштетувања во објектот и какви мерки се превземени
-По поплака од жители кои што живеат на улиците Тодор Чангов бр 20 и на ул Ќорќи Капчев  да се види во чија изведба биле и доколку може да се опоменат и да се врати просторот во првобитна состојба.Дали има информации за овие состојби на овие улици и дали има намера да се вратат во првобитна состојба
-Паркчето кај Реонски центар зад Атом на Февруарски поход кај зградите 28 и 30 таму овој парк 4 години е во катасртофална состојба. Дали се планира негово обновување и дали може во овој простор да се започне од некаде.
Градоначалникот во однос на последното прашање одговори дека се планира обновување на тој парк.
Во однос на улиците Тодор Чанфов и Ѓорѓи Капчев одговори дека како Општина уште во текот на 2025 изрекле казни кој ЈП Водовод и канализација и  дека се на суд за тие прекопи кои не ги санираат. Градоначалникот напомена дека комуницирале со Директорот и писмено повторно ги доставиле сите прекопи и има ветување дека до петок ќе се отпочне да се санираат прекопите согласно приоритетите и можностите на Водовод.
Во однос на Мултимедијалниот центар Градоначалникот напомена дека се гради и се работи во моментов на поставување на инсталација и дека точно е дека се појавило после врнежите вода во еден дел, но се појавила поради дефект на пумпата која што имала прекумерна работа во з=изминатиот период.Градоначалникот напомена дека има набавка на нова пумпа и таа ситуација ќе се санира многу брзо.

Советничката Сања Несторовска Лазарова постави неколку прашања
-Процедурално по однос на поднесената иницијативата, поднесовме иницијатива за бетонирање на пешачките патеки во паркот на последна 5ка каде што добивме одговор дека тоа е во надлежност во ЈП паркови и зеленило и да се обратиме до нашата Советничка група во Град Скопје да ја поднесат.Ве охрабрувам и вас да стапите в контакт со Градоначалникот Орце и да поднесете иста таква иницијатива.
-Што е со паркчето во Мичурин, веќе 2 недели е затворено од страна на Општината.Имам информација дека постои опсност од пад на дрво, дали Општината има пријавено во паркови и зеленила, што ќе се прави, дали ќе се отстрани тоа дрво, дали ќе биде повторно во функција игралиштето и кога.
-За улицата не знам точно дали е Петар Ацев или Анастас Митрев нема осветлување, точно дека се поплавува истата улица константно.Дали ќе се среди.
За паркингот кај Градинката Црвенката, дали нешто ќе се направи и кога ќе се направи паркингот.
-Кај Тобако 2 кај сендвичарата Манчиз во тревниците има изведено сијалички кои што стојат подолг период искршени и се потенцијална закана за децата и миленичињата.Кога ќе бидат санирани и дали Општината има пријавено до Град Скопје и кој дозволил тие да се изведат во самите тревници.
-Просторот до Капитол кој што се отстрани стаклениот објект, што ќе се прави таму, дали ќе има зелена површина или ќе никне нов објект.
-Плоштадот позади Бисер кај пазарчето е во ужасна состојба,пола подлога е извадена и непотреблива, дали повторно ќе се реконструира истиов простор.
-Има поплака од жителите да се обратат до Град Скопје да се реновира булеварот Јане Сандански од Веро до Палма на брзата лента што е покрај средишниот дел има многу дупки и бараат да се санира.
-Прашање кое беше поставено минатата седница кај железничка кај пајак службата се пари див паркинг, одговорено ми беше дека инспекторите постојано се на терен и вршат редовни контроли на наведената локација при утврдувањето на неправилности се превземаат мерки согласно закон за јавна чистота и закон за урбано зеленило и на сторителите им се изрекува соодветна санкција.На тоа место мора да се стави некаков знак со што ќе се забележи дека таму е зелена површина.
Градоначалникот во однос на последното прашање напомена дека даден е одговор од инспекторката.
Во однос на булеварот Јане Сандански Градоначалникот напомена слободно да се обратат до Град Скопје
Во однос на плоштадот позади Бисер Градоначалникот кажа дека ќе се обнови ама нема да се стави таква мека подлога бидејќи не е практична и се уништува.
До трговскиот центар Капитол Градоначалникот кажа дека се проектира ново детско игралиште кое ќе биде отворено за сите.
Во однос на сијалиците кај Тобако 2 Градоначалникот кажа дека ќе ги задолжи инспекциските служби да извршат контрола.
За паркинфот Црвенката Градоначалникот кажа дека се тампонирал, но поради временските услови не се успеа да се асфалтира.
Во однос на улицата во Мичурин Градоначалникот замоли да се прецизира за која улица станува збор
Во однос на дрвото кај паркчето во Мичурин напомена дека службите се имаат обратено.
И во однос на бетонирањето патеки во Паркот последна 5ка напомена дека е во целосна надлежност на Град Скопје.
Советничката Сања Несторовска Лазарова напомена дека смета дека треба да се бетонираат бидејќи тие патеки не се корисни за мајки со колички, постари лица.
Градоначалникот напомена дека тоа е нивна заложба и дека не е уверен дека тоа е најдоброто решение за тој парк.

Советничката Марина Кусакатска постави неколку прашања
-Се работи за паркот во Ново Лисиче, поточно веднаш на почетокот на Ново Лисиче тоа се згради на булевар Видое Смилевски Бато од 11 до 35, поебен акцент ќе дадам на детското катче  кое што има многу недостатоци.Бандерите се уништени , трансформаторите се скршени  и рѓосани, лулашките се искршени, пред парламентарните избори се успеа 5 клупи да се добијат , канта за отпадоци има 1.Дали има извршено увид од надлежните служби, дали постои план обезбедени средства за анација и модернизација на ова игралиште.Кој е конкретниот рок за решавање на овие проблеми.
-Во однос на сервисна уличка на Видое Смилевски Бато 11 и кај 35 имаше многу често дефекти во водоводната мрежа се санираше, тоа што го санираше водовод го затрупаа со земја, се јавуваа жителите во водовод и кажале дека они ја завршиле работата.Граѓаните бараат во итен рок да се изврши санација, асфалтирање.
-Околу монтажната гаража се жалат жителите дека таму хигиенските услови се катасртофални, граѓаните апелираат што е можно побрзо да се среди тој дел.
Директорот на Јавното претпријатие за прашањето околу хигиената на катната гаража одговори дека редовно се чисти и дека било чистено и доле делот и горната платформа.
Претставник од Општинската администрација околу прашањето за детското игралиште одговори дека има план Општината да го реконструира но по завршување на соодветна постапка на јавна набавка каде што ќе се распише тендер и по завршување ќе се изврши санирање на истото.
Градоначалникот одговори дека планирано е тоа игралиште оваа година да биде комплетно заменето со ново детско игралиште.
За сервисната уличка одговорен е Водовод и се надева дека за брзо време ќе биде решено.
Во однос на канделабрите Градоначалникот одговори дека многу често има ситуација да луѓе ги отвараат канделабрите самостојно и го пуштаат или го гаснат сами осветлувањето.

Советничката Слободанка Ќириќ постави неколку советнички прашања
-Позади фудбалското игралиште во реонски центар се прави мини депонија, има една патека што луѓето ја користат од реонски да стигнат во Населба Лисиче и тоа ништо не е асфалтирана и кога врне целото е каливо.Дали Општината планира да интервенира и да овозможи пристапен простор.
-Се однесува на сервисната уличка позади бензиската во реонски центар, луѓето излегуваат и влегуваат во паркингот директно на улица. Дали Општината ќе најде некакво системско решение, дали ќе го затвори тоа за да нема поминување.
-За чистење  на ѓубрето во Реонски позади Црквата кај што има ѓубре на сите страни.Дали Општината ќе го исчисти тоа, бараме долгорочно решение.
-На жителите на ул.Сотир Томовски во Населба Лисиче се жалат на лоши шахти на улиците и кога ќе врне се поплавуваат шахтите и улиците се непристапни.Дали Општината може да аправи нешто со овие шахти.
-Има огромна дупка на сред пат кај кејот.Дали Општината може да превземе нешто, а ако не може ништо да превземе тогаш со Град Скопје да се направи нешто.
Градоначалникот праша на кој дел од кејот е дупката?
Во однос на Сотир Томовски побара дополнително да се каже за кој дел се работи за да може да даде одговор.
Во однос на чистење позди Црквата Градоначалникот напомена дека минатата година било исчистено комплетно и уредно од страна на сопствениците по налог на инспекциските служби и повторно ќе се обратат до сопствениците и ако не го направат тоа тогаш они на нивни трошок ќе го исчистат.
Во однос на сервисната уличка позади бензиската Градоначалникот кажа дека не постојат услови сообраќајно да се направи доволен лак за вртење на возилата и дека бараат некакво решение.
Во однос на делот кај фудбалското игралиште во реонски центар Градоначалникот кажа дека пред два месеци било исчистено, но ќе мора пак да се исчисти.

Советникот Марјан Јовановски постави неколку советнички прашања
-На улиците во Стар Аеродром Владимир Комаров, Коста Новаковиќ, Вангел Тодоровски, Руди Чајевац, Пандил Шишков сообраќајната сигнализација, конкретно пешачките премини се излитени и тешко прегледни.Дали може Општината да интервенира да го обележи.Има знаци кои што се паднати на Владимир Комаров после кула бр.10 од десната страна.Дали може да се изведува поквалитетно.
-Дел од училиштата има прегорено сијалици кои што се поставени на фасадите.На потегот кај Основното училиште Ѓорѓија Пулевски тие сервисни патеки од зградите ако гледаме од училиштето према полициската станица од двете страни не е заменето осветлувањето.
-Конкретно за Асном 108,106 и 88 тука клупите се сменети, но корпи за отпадоци нема и тие што ги има се преполни.Дали може секторот таму повеќе да интервенира.
-Дали може да се обезбедат оние возила кои што биле планирани да е обебеди за најранливите категорииучениците со попреченост.

Градоначалникот во однос на прашањето за сообраќајната сигнализација одговори дека ги бележат, но им голема фрекфенција на возила и во однос на паѓањето на знаците не е само од ветер, некогаш е и од нога и од возила.Градоначалникот напомена дека распишан е тендер за изработка на основен сообраќаен проект за Стар Аеродром и Мичурин за воведување на едносмерно движење на возилата и дека ќе се преработи и тој дел на О.А
-Во однос на возилата што биле планирани за ранливи категории Градоначалникот напомена дека исплаќаат надоместок на родителите кои што имаат дечиња со попреченост како мобилност и можеби е посоодветен начин да родителите го организираат тоа.Градоначалникот напомена дека во минатиот Совет добиле возило донација од агенцијата за воздухопловство кое што е патничко комбе и размислува да го стават на располагање на училиштата кога имаат спортски клубови,наставни активности да го користат тоа возило.
Советникот Марјан Јовановски постави потпрашање за Мичурин за едносмерни улици дали се најавува и зонско паркирање.
Градоначалникот одговори дека ќе треба дополнително да се разговара со Градот Скопје, бидејќи Јавното претпријатие Градски паркинг Скопје го менаџира зонското паркирање.
Директорот на Јавното претпријатие за осветлувањето кај Ѓорѓија Пулевски одговори дека последните два месеци на истите 30 столбови ги зади некој осигурачите и тоаа е ппроблемот.

Советникот Миле Брцески постави советничко прашање
-Се работи за тендерот во кругот на училиштето Љубен Лапе кошаркарскиот терен е искршен, фалат табли и обрачи.Дали планира Општината да ги поправи овие терени и да не се ставаат кршливи материјали.
Градоначалникот одговори дека пред околу 2 ипол месеци менувале табли и орачи во Љубен Лапе

Советникот Данием Самарџиски постави советнички прашања
-Околу нова година пукна цевка со фекалии и тоа е точно под пешачкиот мост меѓу Острово и ромското маало и сега е еден цел поток.Група граѓани што стално ја корителе оваа рута имаат интервенирано, дошле екипи од Водовод, но кажале дека не можат да направат интервенција во приватен имот и дека имало постапка од Оптината да се превземат инспекциски надзори.Дали Општината нешто превзема за тоа 
-Кучињата кои што е надлежен Градот Скопје и ЈП Лајка тука дејствуват и прават проблем на граѓаните кај кејот на Вардар и дали се добрите односи помеѓу Градоначалникот на О.А и Град Скопје ќе успеатда допринесат да се превземе нешто, бидејќи има искасано луѓе.
Градоначалникот во однос на цевката напомена дека веќе имаат постапено изминатите денови од страна на инспекциските служби, направен е увид, констатирани се неправилностите и во многу скоро време ќе биде решена.
Градоначалникот се согласи дека работата на Лајка е катастрофална и дека воопшто нема никаков ефект од нивното работење.Градоначалникот кажа дека треба да се размислува во друга насока или да се зголеми капацитетот на Лајка па да може да згрижат голем број на кучиња или да се обезбеди друг третман.Исто така Градоначалникот напомена дека во комуникација е со Градоначалникот на Град Скопје и дека обезбедил средства за проширување на капацитетот на Лајка.


Дневниот ред беше исцрпен и со тоа заврши 6-та седница на Советот на Општина Аеродром.

